
Education and Early Childhood Development (EECD) 
 

Ta’n kaqi’sk Pipanikesit wen Koqowey 
Unki’kuk Portal-Online Mijuwa’ji’j Naspij 

 
Q: Koqowey net unki’kuk Portal? 

 
A: Ula Unki’kuk Portal na keknuwe’k, online ta’n e’wasik eltu’tij wjit wikmawa. Ki’l kisi kwiluwatis wjit telukutijik 
wutann, ankamajik ta’n weskwe’wajik ewikasik, aqq elt nemitoq ta’n koqowey etek. Ki’l elt kisi msintis ta’n 
amko’tuksin knijan ta’n ankaptasik keknuwa’tikekowey, koqowey wjit mijuwa’ji’j eyk aqq koqowey piluwey etek 
wjit kisi e’wasik. 

 
Q. Koqowey ni’n weskunm ni’n nijan kisi nasiwi’kuwatis online nike’? 

 
A. Ula online ta’n naspultijik apoqntew poqjiaq ta’n ekinu’tmut wjit Grade 12 wejiaq ta’n istu’tek New Brunswick 
Education Number (NBEN). Ula apoqntew naqa’toq lukwaqn wjit wikmawa aqq wunijanuwa whit apoqnmin 
wela’sik koqowey, ta’n mijuwa’ji’j wikit, aqq ta’n koqowey ta’n poqji kina’masij. 

 

Q: Tala’sis ni’n nijan ki’s wejiej ta’n etlianko’tasip wesowita’jik? Me’ nutai Parent Portal account aqq 
wjit nasiwi’kik nijan ? 

 
A: E’e, telqase’k Child Enrolment na piley, msit wikmawa ta’n winijanultijik aqq eliet ta’n pantitek licensed poqji 
kina’masuktijik mijuwa’ji’jk na nuta’q suwa’tn ta’n piskwa’lut iknmut wejiaq Parent Portal. Ki’l msintis email 
wejiaq ta’n anko’tasit wjit poqjiaqn. 

 

Ta’n tujiw ki’l mu mesinmu’n Parent Portal account, ki’l nuta’q newte’ ltn. Naqa’sik, naqamasiaq, aqq keknuwe’k. 
Ne’wt pasik nuta’q luwatn. 

 

Q. Tala’sis nijan kaqi’sk ujiej ta’n eymu’tijik? 
 
A. Ta’n tujiw knijan wejiet me’ ajelkl aqq newte’, ki’l nuta’q suwa’tn ta’n iknmut te’s newte’. Ta’n tujiw askwa’tu’n 
teli amkweyuj, kitk ta’n amkwey’watl mijuwa’ji’jl nuta’q l’tn account wjit Parent Portal aqq sntew ta’n piskwa’lut 
wejiaq ta’n amko’tasip iknmwetoq wejiaq. 

 
Katu, te’s newte’ mijuwa’ji’j na newte’ suwa’tew NBEN. Istu’tek wjit nekmuj aqq nuta’q majukwatn pemiaq Grade 
12. 

 
Q. Tala’sitew ni’n majuksian ni’n na nijan wjit piluwey etli anko’tasitew ika’lik? 

 
A. Ki’l piley ta’n amkweywatal na elkitew ta’n teluwek ki’l teli piskwa’lij. Ki’l nuta’tis piskwa’n ki’l ta’n kelnik Parent 
account, ankaptn ta’n koqowey etek aqq suwa’tn ta’n ika’lut. 

 

Ki’l ma nuta’nuk suwa’tn wjit jikla’tasim knijan ta’n eykip anko’tasij naspit ta’n ewikasultijik. Nekmuk na 
telukutijik wjit amkweywanew mijuwa’ji’jk wjit tepaqtekn eyk amko’tasij wjit nekm weskowa’sij. 



Q. Talipije’k net ni’n nuta’q suwa’tn online teli ika’lu iknmuksi? 
 

A. Ula online ika’luj iknmuwetasik wjit ki’l knijan weskowa’sij na siawi pantitetew na’n na’kwekl wejiaq ula tele’k 
ika’tasik. Wesuwa’tu’n ta’n ika’lut wejiaq amko’tasij mijuwa’ji’j wejiaq aqq naqsiaq ta’n ika’tasik ki’l aqq ta’n 
knijanl ika’toq nmian wjit apoqnmuwan aqq koqowey knuwa’tuwan etek wjit apoqnmuksin. 

 
Q. Koqowey etek ta’n nuta’q ni’n iknmulnin? 

 
A. Ne’wt ki’l mesnmin ta’n ika’luksin wejiaq ta’n knijan amko’tasit, ki’l na lukwatis ki’l knijan ika’lut ika’tu’n wisun, 
ta’n tele’k weskwijinuip, aqq ta’n ewikasik medicare number kisna New Brunswick Education Number ( NBEN), 
aqq wesuwa’tu’n ta’n ketu’ ika’lut. 

 

Ki’l knijan Medicare number aqq NMEN na keknuwe’k ta’n asite’tmuksitisnu’k tluwen ki’l knijan wikit New 
Brunswick, aqq nuta’q te’s mijuwa’ji’j weskunmin newte’ profile. 

 

Q. Koqowey net NBEN number aqq koqowey wjit net nutai? 
 

A. Ula NBEN na kenuwe’k number iknmwetasik te’s mijuwa’ji’j ta’n eliej licensed etliamko’tasultijik mijuwa’ji’jk 
kisna kina’matno’kuo’mk province. Ula NBEN nuta’q majukwatn ta’n msit kina’masuti wejiaq tmk kekina’mujek 
mijuwa’ji’j misoqo Grade 12 graduatiion. Ta’n tujiw weskweyaj mijuwa’ji’j ekina’masij, ula number ika’tew ula 
report card iktuk. 

 

Q. Mu ni’n ala’tu Medicare kisna NBEN number wjit nijan. Mu kejitu tami etek? 
 
A. Ta’n tujiw knijan mu weskunmuk NBEN kisna Medicare number, siawilie ula online ika’lut. Ki’l kisisuwa’luj 
ta’n iknmwetasik ta’n mu piskwa’lamit kinijan NBEN kisna Medicare number, aqq majukwate’n nike’ ula 
teluwekl. Ta’n maliaptik wejiaq Department wjit Kina’masuti na iliankaptitew wjit verification telipijiaq. 

 
Q: Wen ala’toq ta’n kisi nmitoq nijan wjit koqowey keknuwa’tikek? 

 
A. Ula Parent Portal na keknuwe’k site aqq pasik kisi suwa’tew ta’n wejiaq Partent Portal account alsutk, wejiaq 
wen wisun aqq password. 

 

Ta’n kinijanl amkweywatl ika’tew koqowey ta’n kisi nmitew wjit teli piskwa’lut. Ula wiaqtek koqowey ta’n 
kisa’matultioq, kutey koqowey teluwek mu wen kejituk, ta'n te'sikl na'kwekl knijan eykip aqq ta’n te’sik tetuwen. 

 

Q. Mu wesknmu email address kisna ta’n teli e’wmin internet. Taluwey nike? 
 
A. Ta’n tujiw mu ki’l menuwekowun email address, kisna mu ala’tu’n internet, ki’l knijan ta’n amko’tasit kisi 
iknmultew ta’n wi’katikniktuk ewikasik code. Ki’l nuta’q tlowistuwan ula Department wjit Kina’maasuti aqq Early 
Childhood Development, aqq ika’tn code, wjit kaqikisa’tn teli piskwa’lut. 

 

Egtoo ginaamasin mee, gesna notaan apôgenmati? Magtagteemoitesnen 
 
Eltagteemoinen amgoesoei elogotimg oegao oeltamooltimg 8:30 a.m oegao 4:30 p.m 1-833-221-
9339 (mo talaotinog) gesna oigemoitesnen ola tet EECDPortal-PortailEDPE@gnb.ca  

